
Dzina rangu naifwa Lucy, Nambola kidzidzi
kiiffwacho Katofeni. Kwa kukala kigulu changu
kimwenga ni kifuti. Nahumira ii migongo ya

kunendera.

P’aka wangu ni mwaruhe anamadonomadono ga

rangi ya madzi ga k’'unde. Naihenza yo rangi ya

p’aka wangu.

Nikumwambira ndugu yangu wa kiche, kuko sikuli,
Mwalimu wehu anafambira huatsundze nyama a

mudzini. P’aka pia ni nyama a mudzini.

P’aka anji sana manaishi kahi za nyumba.

Manahendza kulala dzulu ya vihi kala ni mutsana.

Ndugu yangu wa kiche aifwaye Ndzingo kila mara

ananuza kwa noni namtsundza p’aka wangu.

Nikukala namwamba kukala p’aka niasena sana.

P’aka manahusaidhiya sana mudzini. P’aka
managwira p’anya kahi za nyumba yehu. p’aka
anasaidhiya kurinda vit’'u zha nyumani kula kwa

kunongeka na pia kureha makongo kwa at’u.

P’aka manahurinda na anyama hathari here,
nyoka na vijonjoloka kwangira kahi za nyumba za

at’u.

Kila mara nikumwiha p’aka wangu “tse, tse,

tse” na kumup’a maziya, Nikalaho mudzini p’aka

wangu nikunithuwa kila hat’u nendaho.



Naambira at’'u maarise p’aka ao. P’aka makiryat’o

mana wadimi wakuhurinda t’ot’ot’o.

P’aka wangu akalaho mukongo, nikumuhirika kwa

dakithari wa vitinari kahi za kidzidzi chehu. Mara

nyingine ye dakithari nikumudunga shindano.

Nikumwambira ndugu yangu wa kiche kukala
p’aka ni asafi. Ndo natengeza katanda kadzo ka

p’aka wangu na kila mara nikukalolat’o.

Namulaza pa’ka wangu saa mbiri za dziloni. P’aka
wangu nikulamuka madzach’a maitsi. Nividzo

kutsundza nyama a a mudzini.

